Polko Sokome Nakayanoni
Tope Taitus Nuno Uro Nu
Mande Kembé

Komo suki uni kato sokome na Grik mande-
wore nakayanaro, ko eneno owi nekaro, “Pol,”
yard. Uni nuko asanowi uni Pol nange. (Taitus
1:1 weyo gembe.) Taitus juko Pol koro kho kopo
ka, quko da nongo maherd nore kama irjoyoteto.
Naru gambuko njuno Polko asanoni uni meyowo
rukiso yerewero uyareyaro. (2 Korin 2, 7, 8, 15
weyo gembe) Itaka ino-ino uni kumimbo nande
ye ifjoyotengo, ko Polko Rom rjuno kusi-kusi yano
yora, ko kumima naru 62AD rjuno peka re rotoyi
tonero, peka. (Asa “62AD” muri muko yandiro, ko
Yesu nimi pisiyard, yate kumima naru 62 njunde
rotard. Nore kumima naru 2,000 nyunde rotoro
yate itaka yoteto.)

Asa re rotoyi Polko Timoti koya Taitus koya
tongero Spen mira andusina yuno uyarenguri.
Nuno uyaro kho tero 63AD rjuno pitu ko Masedo-
nia mirako, Esia mirako, Kiriti noko mosowimo
guno uyarero kho tard, peka. Kiriti noko
mosowimo fjuno miti mande yimitoro yesowoni
Anutu koro huru-huru ka tunoqgaré. Kho
gunde tini kini tiniqo, Taitus yuno re rotoro
(Taitus 1:5 weyo gembe) Efesus yendémo nuno
uyarero. Yate yendé meyowo ka, owi Nikopolis
nyuno uyarewero tard. Quko khe punomo, Filipai
yendémo peka, sokome na nakaydanoro rini Tai-
tusko uyaro.



Taitus 1:1 ii Taitus 1:6

1 No Pol, no Anutu koro sunarad simé ko Yesu
Kristo® koro asdnowi unif yoteno.  Nunde
asa nirini nondo Anutuko unipare roko yer-
ero quro inondutuye rewe kondéreweya, ko ino-
ino hamo mu yunowe Anutu koro muri howe-
wango. 2Inondutu nuya ino-ino hamo nuro muri
muko yandiro, Anutu koro unipare yjundo yoto-
yoto suki-suki rewango. Anutuko mande Kkota
kama yeyote, ko komo suki horé enendo yoto-
yoto suki-suki yunowero quro mande ka kusi-
yard. 3 Nunde kusiyoro Anutu, Rambaruru Kongo
Norewero Uninanimbo itakako, naru metémo
yundiro, mande nuro ifo-igo qu nunoni tunomo
yesowanowao.

4 Taitus, nondo sokome 1na nakayanoro ke
kunoteno. Nore irisa inondutu junde narnge tey-
otero, nundiro nange keko neneno siméne hamo.

Meté Anutu Awandoya Kristo Yesu, Rambaruru
Koygo Norewero Uninanimboya samaka-samaka
tuwo kunoro newonde ime kunowari.

Taitusko Kiriti noko mosowimo kho ka teweya

5> No Kiriti noko mosowimo yuno korotanowd
nuro muri muko nandiro, ko keto kho yote nu
meté tero mandene howero yendéne-yendéne
huru-huru koro tapd uni roké yereweya. 6 Tapa

1:1:  “Yesu Kristo” - komo suki ye-ye unindo Anutuko uni
ka rokononi mahero wiri yerete uni parami horé tunogeweya
qu karo yayguri. Juda unipareto uni maheweya nu, “Kristo,”
ma, “Mesaiya,” ye nekanguri. Asa Yesu mahini enero unipareyo,

“Kristo Yesu,” ma, “Yesu Kristo,” nange ye nekanguri. T 1:1:
“asadnowi uni” yuko Yesuko rokonoro asdnoni eneno khoyo taro.



Taitus 1:7 iii Taitus 1:10

uni nande qu roko yiri gembe, asa uni ka unipare
toyeyemo potd moré kini, ko pari kanata nagnge
tar6. Ko nambo-simdéno soso Yesu inondutuworo
se simbururu nyuya mira windu-windu njuya kama
teyotengo. 7 Dokoro Anutu koro unipareyémboro
tapd uni nundoko Anutu koro kho qu sopoy-
ote. Nunde nuroko unipare tongeyemo poté moré
kini yoni. Eneyo ino-igoy6 nange kama howey-
ote, saygiri waka ta kama teyote, wain nero
kape-kape kama teyote, wimbo-wimbo kama yu-
toyote, ko wondo situwi siyowero quro kama
inoyote. & Kini, tapa uni nunde qundo uni khe
kongo mahewango nu newonde yunoro topo
meté te yunoyote. Otete meté quya ifo-io meté

quya nange howeyote. Otete ronenernowif horé
howero Anutu koro oteteyd nju soso ta howeyote.
Enendo eneyo kowi sanani kondé sopo towoyote.
9Tapa unindo Anutu koro mande hamé mu ifjoro
kondé sopo towoyoweya. Nunde nafnge enepa
nange unipare mande rondage yunoni newond-
eye kondé tini yowango. Ko mande meté ka
yero mande wenda-wenda uni yimitoro mandeye
takaweya.

10 Dokoro uni qambu qundo mira windu-
windu narnge tero wuruwara uni tero unipare-
toro inondutuye kandnoyotergo. Asa uni eneno

koweye tonanguri qu§ kumimbo hamé nunde

 1:8: “otete ronenernowi” nuko Anutuko nore roké yirini norerno

murinani enero muri howeyote. § 1:10: “koweye tonanguri
qu” - guko Juda uni nange. Komo suki Anutuko Abraham, Juda
unindoro pukoye u, nande miraro, ko enendo roké ka tero enero
nano-simo soso koweye tojoweya. Nunde tero, yate-yate Juda uni
soso koweye tonanguri.



Taitus 1:11 iv Taitus 1:16

teyoterygo. 11 Uni nunde quko wondo situwi
siyowero koro nagge inoro ino-io piyimi mu
unipare yunoyotengo. Nunde ti suwisawi kumi
piyo teyotengo. Nunde nuro ke uni nunde qu
marngoye kusiyo gembe. 12 Komo Kiriti uni-
paretoro ye-ye uni kato nande yaro, “Kiriti uni
nuko kota mande yeyoterngo uni nafnge. Ene
a4 sawa nunde gqembe. Ene o parami nero kho
tewero nuro piyiminoyotengo.” 13 Asa mande
nuko hamo. Nunde nuro ke mande kondé yim-
itoka okeya ta inondutu tero 14 Juda unindoro
sowo mande kina-kina juro kusumbo kama rero
uni mande hamo mu rotoyoterjgo quro mande
kondéye kama howewango. 15 Uni sara-sara
qundo o soso genero nande rondarneyotengo,
nuko sara-sara nange. Quko uni newondeye piyo
teyote quya uni inondutuye moré kini qundo o
S0SO genero rnande rondaneyotengo, oka sara-
sara kama yote. Hamo, eneno ino-inoyemboya
otete sopowero quro irno-inoyemboya irisa-irisa
piyo teyotiri. 16 Mafngoto nande yeyoterngo,
“No Anutu ifo inoyoteno,” quko newondeyemo
Anutu huwodnoyotengo. Nunde gene inoyoteto,
dokoro oteteyembo newondeye witd nereyote.
Uni nuko piyimi nange, mande wenda-wenda
nange teyoterjgo ko o meté mu tewero mepémo
kini.

2

Unipare kongomu nundo Anutu koro muri
howewango



Taitus 2:1 \% Taitus 2:8

1 Keto mande ronenenowi narnge rondage
yunoyoto gembe. 2 Meté uni konygomu nundo
wimbo-wimbo kama tewarngo, ifo-ino meté mu
nange howero koweye nu sopowango. Ene
inondutu ronenenowi mu, newonde yunowero

otete ronenenowi,” quhurimo kondé kanewero
otete ronenerowi nange tewarngo.

3 Nundiro nafnge pare kongomu nundo Anutu
koro pare nunde gembe yotoro otete meté mu
sopoyowarngo. Ene kama yesara yerewango, ko
wain pardmi kama newango. Otete meté nange
tero mande meté mu nange rondage yunowargo.
4 Nunde tiqo, pare keta quko otete meté mu
howero kame-simoyemboro hamé horé inoro
> koweye soporo otete sara-sara qu howero yaye
soporo kameye kusuyoye quroko yorowarngo.
Nunde tero unindo Anutu koro mandi nu kama
yesaranowargo.

Simo keta qundo otete meté nu howewango

6 Nunde nafnge meté simé keta qundo kow-
eye nu meté sopowango. Nunde yimito gembe.
7 Otete meté mu keto teyote nuko keynyombo
kapo-kapo nunde gembe yuri oteteke meté mu
genero howewango. Ke uni mande rondaqe
yunoroqo, ifo-ifo piyimimboya ma womowero.
Mande wimbo-wimbo ma yewero. 8 Ke mande
ronenernowi narge yiqo, unindo quhuri ka nuno
seqa kama genewango. Nunde ti uni sagygiri
kumimbo kowi piyo tero noreya mande piyimi
kama yewarngo.

2:2: “otete ronenernowi” yuko Anutuko nore roko yirini noreno
murinani enerjo muri howeyote.



Taitus 2:9 vi Taitus 2:13

Kho simo nundo uni pardamiyemboro mandeye
howewango

9 Kho sim6T nande yimito gembe. O soso furo
enerno uni paradmiyemboro kusuyoye quroko yuri
khoye nuro meténowango. Eneya kiro mande
piyimi ma yewero. 100 sombé kumi momo ma
tewero. Kini, mandi soso okeya ta howero owé
meté rewango. Nunde tero uni pardmiye nyundo
oteteye soso ju genero Anutu, Rambaruru Kongo
Norewero Uninanimboro mande qu inagnguri
furo ningu-ningu tewango.

11 Dokoro, komo Anutu koro samaka-samaka
tuw6f nu tunomo tunogard. Samaka-samaka
nuko unipare soso rambaruru koygo yoreyote.
12 Nundo ino-igo nunoni norendo otete piyimi
mu rotoro o noko koro quro kama inoyoteto.
Noko nano yoroteto, quko itaka samaka-samaka
gundo ino-igo nunoni kowenani soporo Anutu
koro muri howero potoruku hamad te inoyoteto.

13 Nunde tero nore Yesu Kristo,§ noreno Anu-

T 2:9: “kho simé” - nu naruko nuno unipare gambu kho
simo, kho pare tunoqanguri. Naru kano wini irisa kuma tero
kako taka yerero kusi yirini kho simé tunoqanguri. Naru kano
uni kato utatd pardmi tero topé tewero mepémo Kkini, eneryo
soweyoro kho simé tunoqanguri. Asa kho simé nunde quko
uni pardmiydmboro kho qu teyara, enenomboro o ka tewero

mepémo kini. f 21110 “samaka-samaka tuwo” nuko Anutu

enenombo nore samaka yereyote. Kimoy6 moré kini. § 2:13:
“Yesu Kristo” - komo suki ye-ye unindo Anutuko uni ka rokénoni
mahero wiri yerete uni parami horé tunogeweya qu karo yanguri.
Juda unipareto uni maheweya nu, “Kristo,” ma, “Mesaiya,” ye
nekanguri. Asa Yesu mahini enero unipareyo, “Kristo Yesu,” ma,
“Yesu Kristo,” nange ye nekanguri.



Taitus 2:14 vii Taitus 3:3

tunani hamo yu, Rambaruru Kongo Norewero
Uninani nu sopoyoteto. Pitu ko sine paramimo
maheweya, yero hamoé sopoyoteto. Mahiniqo,
meté horé yowato. 14 Quhurinani kimo tewero™™
enerjombo re rotard. Dokoro, neneryo uniparene
horé yorewano, ye inar6. Nunde inoro nore
norero otete piyimi mu se rotoro rorngaru yirini
sara tunogero otete meté narnge tewero kondé
inoyowato.

15 Asa, ke naru rokéno mande na rondage
yunoyoto gembe. Newondeye rukisoyoro otete
piyimi mu tewero kondé soré yere gembe.
Unindo kiyoro ke kina uni ka, yero inowarngo
koro.

3

Otete meté nu nange ti gembe

1 Ke unipare ino-inoye okokowoyi wiri yerete
uni kusuygoyemo yotoro margoye howero, kho
meté-meté tewero yuro sopoyowarngo. 2 Ene
uni ka kama yesaranoro kiro mande kama yero
mande meté narnge yewarngo. Naru rokono otete
imemo naryge unipare soso o meté te yunowargo.

3 Dokoro komoko nore nuya ino-igonani moré
kini tero mande wendagato Monimbuko kana
yirini nore kape-kape teyato. Nunde tero ino-
ino kate-kate qundo kusi nereyara. Nu naruko
nuno o0 piyimi topo-toponanimboya te yunowero
nuro inoyato, ko newonde tutu teyato. Uni

ek . ; .

2:14:  “kimo tewero” nuro muri muko yandiro: norendo
o0 piyimi kusunoyémo kusiyowi yoteto. Nundiro nange Anutuko
kimo tero yorini kina yowato.



Taitus 3:4 viii Taitus 3:9

SOsOpo noreya saygiri teyango ko nore nuya
eneya sangiri teyato. 4 Quko Anutuko, Ram-
baruru Koyngo Norewero Uninanimbo norerno
hamd horé inoro, newonde nunoro, o meté te
nunard. 5 Norendo koretero otete ronenenowi’
kama tatowd. Kini, enendo kinafnge sikinani
te nunoro rambaruru kongo norard. Norero
sono nirini ona gembe pitu ko tunoqgato Yuqa
Surumimbo yoto-yotonani rini keta tunoqard.
6 Yesu Kristoko,T Rambaruru Kongo Norewero
Uninanimbo kho tini Anutuko Yuqa yuro wimbi
pardmi horé hausuwoni noreno umburé. 7 Nuro
tero samaka-samaka tuw6i nundo nore norini
eneno tonimo ronenenowi tunogewato.§ Asa
ko Anutu koro sim6 hamd tunogero nande
inoyoteto, imemorngo yoto-yoto suki-suki hamo
rewato. 8 Mande rjuko hamo, ko keto nyuro kondé
yesowoweya ye ifoteno. Nunde ti unindo Anutu
inondutuwoyanguri qundo otete ronenerowimo
kagewango. Kho nuko meté horé ko nundo uni
samaka yereyote.

9 Quko ke mande piyimi enesd-enesdmboya

* , 7 oe e
3:5: “otete ronenerowi” nuko Anutuko nore rokd yirini norerno

murinani enerjo muri howeyote. T 3:6: “Yesu Kristo” - komo
suki ye-ye unindo Anutuko uni ka rokénoni mahero wiri yerete
uni parami horé tunogeweya qu karo yanguri. Juda unipareto
uni maheweya nu, “Kristo,” ma, “Mesaiya,” ye nekanguri. Asa
Yesu mahini eneno unipareyo, “Kristo Yesu,” ma, “Yesu Kristo,”
narnge ye nekanguri. f 3:7: “samaka-samaka tuwd6” nuko Anutu
enenombo nore samaka yereyote. Kimoy6é moré kini. § 3:7:
“ronenenowi tunoqete” nuro muri muko fandiro: asa Anutuko
uni ka, pare ka yiyoro poté moré kini tini enero unipare qu ka
tunoqgetengo.



Taitus 3:10 ix Taitus 3:15

usisambatoro owéyemboro sowo mande koya

hutuno mande nuro™ Kkiro mande nuya So0so
taka gembe. Mande nunde qundo nore samaka
nerewero mepémo kini. 10 Uni kato Anutu koro
unipare keweroko usowo yerewargo tiniqo, naru
kanatape ma naru irisa rorgaruwo gembe. Quko
enendo kama rotoweya tiniqo, huwdno gembe.
11 Ke inote, uni nunde quko inondutuyd koroqge
tiniqo, o piyimi nafnge teyote. Enerjo newondimbo
topé piyimi ka inoyote.

Mande wena qu

12 Imemorngo nondo Aritemasipe ma Tikikus
yorewe keno uyareweya quno ke waka ta nono
Nikopolis yendémo nuno mahe gembe. Dokoro
guno kutiti naru qurowore funo yowano. 13 Ke
hutuno mande yuro iyo-ino uni owi Sinos koya
Apolos koya samaka yereka otoro kheko tukuni
kama tewari. 14 Noreno uniparenanimbo otete
meté tewero quro kondé inoyi. Nunde tero topo-

topoye samaka yerero yoto-yotoyembo nju engé
teweya.

15 Unipare soso noya yoterngo qundo yunguna
keretengo. Keto inondutu unipare noreya topo
teyotergo nu yunguna yere gembe. Anutu koro

samaka-samaka tuw6ft yeno soso yoni.

3:9: “hutuno mande” nuko komo suki Anutuko Sainai purimo
Moses inoni Israel unipare yunaré. Mande rjuko Juda uniparetoro
yoto-yotoye s0so sopoyaro. Tt 3:15: “samaka-samaka tuwo”
nuko Anutu enenyombo nore samaka yereyote. Kimoy6 moré Kini.

